
 دا عــــزت د هـــر افـغـان دى
 هر بچی يې قهرمـــــان دى
ازبـکــــــــو د  بـــــلـوڅـــــــو   د 
 د تـــرکـمنـــــــو د تـــاجـکــــــو
 پــاميــريـــان، نـورســـتانيــــان
 هـــم ايمـــاق، هم پشـه ېان
 لـکـه لـمــر پـر شـــنـه آســـمـان
 لـکــــه زړه وي جـــاويــــــدان
 وايـــو الله اکبر وايو الله اکبر

افغانســـتـــان دى  دا وطن 
 کور د سولې کور د تورې
 دا وطن د ټولـــو کـور دى
 د پښـــتــون  او هـــــزاره وو
 ورســـره عرب، گوجــر دي
 براهوي دي، قزلباش دي
 دا هيــــــواد به تل ځليږي
 په ســـينــه کې د آســـيـــا به
 نوم د حق مـــو دى رهبـــر

ملي سرود



أ

اسلامي ښوونه او روزنه 
دريم ټولګی 

د پوهنې وزارت

د تعليمي نصاب د پراختيا او د ښوونکو د روزنې معينيت

 د تعليمي نصاب د پراختيا او درسي کتابونو د تاليف لوى رياست



ب

ليکوالان:
- گل آقا شايق د تعليمي نصاب د پراختيا او درسي کتابونو د لوی رياست علمي غړی )د سرمؤلف مرستيال(.

- ليلا ساير د تعليمي نصاب د پراختيا او درسي کتابونو د لوی رياست علمي غړې.
- محمد اصغر وكيلي  د تعليمي نصاب د پراختيا او درسي کتابونو د لوی رياست علمي غړی.

 
علمی ايډيت:

- محمد آصف کوچی د تعليمی نصاب د پراختيا پروژې د اسلامياتو څانګې مسؤول.

ژبني ايډيت:
- محمد سهراب ديدار 

ديني ايډيت:
- دکتور  شيرعلي )ظريفي( د تعليمی نصاب د پراختيا پروژې رئيس. 

د څارنې کمېټه:
- دکتور اسدالله محقق د تعليمي نصاب د پراختيا، د ښوونکو د روزنې معين.

- دکتور شېرعلي ظريفي د تعليمي نصاب د پراختيا د پروژې رئيس.
- دکتور محمد يوسف نيازي د تعليمي نصاب د پراختيا او درسي کتابونو د تاليف لوى رياست سرپرست. 

طرح او ډيزاين: 

- سيدکاظم )کاظمی(

د چاپ د سمون چارې: محمد کبير حقمل د پوهنې وزارت د نشراتو رئيس.



ج

بسم الله الرحمن الرحيم
د پوهنې د وزير پېغام

د لوی خدای ډير شکر دی چې انسان يې په احسن تقويم پيدا او هغه ته يې د خبرو کولو توان ورکړ او د علم او فکر پر 
گاڼه يې سمبال کړ. ډير درود دې وي د اسلام په گران پيغمبر حضرت محمد مصطفی چې د انسانيت ستر ښوونکی 

او د رحمت، لارښوونې او روښنايۍ پيغام راوړونکی دی.
ښوونه او روزنه په هره ټولنه کې د بدلون او پراختيا بنسټ دی. د ښوونې او روزنې اصلي موخه د انسان د بالقوه ځواکونو 

فعالول او د هغه د پټو استعدادونو غوړول دي.
درسي کتاب د ښوونې او روزنې په بهير کې يو مهم رکن بلل کيږي چې له نوو علمي بدلونونو او پرمختگونو سره اوږه په 
اوږه او د ټولنې له اړتياوو سره سم تاليف کيږي. درسي کتابونه ښايي د منځپانگې له مخې خورا بډای وي چې وکړای شي 

ديني او اخلاقي زده کړې د نوو علومو له لاسته راوړنو سره يوځای د نوو ميتودونو له لارې زده کوونکو ته وليږدوي.
دغه کتاب چې اوس ستاسو په واک کې دی، د همدغو پورته ځانگړنو پر بنسټ چمتو او تاليف شوی دی. د پوهنې وزارت 
تل زيار باسي چې په هيواد کې تعليمي نصاب او درسي کتابونه د اسلامي ښوونې او روزنې او د ملي هويت د ساتلو پر بنسټ 
جوړ او له علمي معيارونو، نوو روزنيزو ميتودونو او د نړۍ له علمي پرمختگونو سره سم وي. د زده کوونکو استعدادونه 
په ټولو اخلاقي او علمي خواوو کې وغوړيږي او په هغوی کې د فکر کولو او نوښت توان او د پلټنې حس پياوړی کړي. د 
خبرو اترو او پيرزوينې د فرهنگ دودول، د هيواد پالنې، د مينې او محبت د حس پياوړي کول، بښنه او پيوستون د پوهنې 

د وزارت نورې غوښتنې دي چې ښايي د لوست په کتابونو کې غبرگون ومومي.
درسي کتابونه د ښه او مسلکي ښوونکي له درلودو پرته نشي کولای تر پام لاندې موخې ترلاسه کړي. ښوونکی د ښوونې 
او روزنې مهم رکن او د زده کړې او روزنې د پروگرامونو سرته رسوونکی دی. د هيواد له ژمنو او زړه سواندو ښوونکو 
څخه، چې د تورتم او ناپوهۍ په وړاندې يې جگړه خپله دنده گرځولې،  دوستانه هيله لرم چې د تعليمي نصاب په دقيق او 

مخلصانه  تطبيق کې د هيواد ماشومان، نجونې او تنکي ځوانان د پوهې، اخلاقو او معنويت لوړو څوکو ته رهنمايي کړي.
د هيواد د زده کړې د نظام بری د خلکو له جدي مرستو پرته امکان نه لري. له دې امله له ټولو قشرونو او د ملت له شريفو 
خلکو، په تيره بيا له کورنيو او د زده کوونکو له درنو اولياوو څخه هيله لرم چې د معارف د موخو د لاسته راوړو په برخه 
کې له هيڅ ډول مرستې څخه ډډه ونکړي. دغه راز له ټولو ليکوالو، پوهانو، د ښوونې او روزنې له ماهرينو او د زده کوونکو 
له محترمو اولياوو څخه هيله کيږي چې په خپلو رغنده نظرونو، وړانديزونو او نيوکو د درسي کتابونو په لاښه والي کې د 

پوهنې له وزارت سره  مرسته وکړي.
لازمه بولم چې له ټولو ښاغلو مولفينو او د پوهنې د وزارت له اداري او فني کارکوونکو څخه چې د دغه کتاب په چمتو 
کولو کې يې زيار ايستلی او له ټولو ملي او نړيوالو بنسټونو څخه چې د درسي کتابونو د چاپ او ويش په برخه کې يې مرسته 

کړې، مننه وکړم.
په پای کې له لوی خدای څخه غواړم چې په خپلې بې پايه مهربانۍ له موږ سره د پوهنې د سپيڅلو ارمانونو په لاسته 

راوړلو کې مرسته وکړي. إنه سميع قريب مجيب.
د پوهنې وزير

  دوکتور اسدالله حنيف بلخي

فهرست

                                 
مخعنوانونه                                                                                                  

1مفصل ايمان

3د تمجيد کلمه
5د توحيد کلمه )1(

7د توحيد کلمه )2(

9أيت الكرسي )1(

11أيت الكرسي )2(

13أيت الكرسي )3(

15د أيت الكرسي فضيلتونه

17توحـــيد

19شرک

21د شرک بېلګې

23کفر

25استنجا)1(

27استنجا)2(

29د اوداسه فرضونه

31د اوداسه اوبه

33د تير شوي لوست ادامه

35د اوداسه ماتوونکي



ه

مخعنوانونه                                                                                                  
37د لمانځه وختونه

39د لمانځه فرضونه

43وتر لمونځ

45د قنوت دعا )1(

47د قنوت دعا )2(
49د قنوت دعا )3(

51د قنوت دعا )4(

53د جمعې لمونځ

55صف تړل

57د مسجد )جومات( أداب

59د اودس ماتي أداب

61د مسلمان اخلاق

63د مور او پلار حقوق

65د ښوونکي په وړاندې أداب

67د خپلوانو سره چلند

68د چاپېريال پاکوالی

70د ژوو )حيواناتو( سره چلند

72پاکوالی

74بې ځايه خبرې کول

75د مسلمان خويونه

مفصل ايمان 

م��وږ پ��ه الله، پرښ��تو، آس��ماني کتابون��و، 

پيغمبرانو، د آخرت په ورځ، قضاء او قدر )ښه 

او بد( چې د الله له طرفه دي ايمان لرو.  

لومړی لوست



2

فعاليت

پوښتنې  بل څخه  له  يو  په هکله  ارکانو  د  ايمان  د   زده کوونکي دې 

وکړي.

ارزونه

1- د ايمان د ارکانو نومونه واخلئ.

2- مفصل ايمان له ياده ووايئ.

3- مونږ په قضا او قدر.............  لرو.

دويم لوست

د تمجيد کلمه 

سُبْحَانَ الِله، وَالْحَمْدُ لِلهِ، وَلا إِلهَ إِلاَّ الُله، وَالُله 

ةَ إِلاَّ بِالِله الْعَلِيِّ الْعَظِيْمِ. أَكْبَرُ، وَلَا حَوْلَ وَلَا قُوَّ

د کلمو تکرار:

سُبْحَانَ الِله              وَالْحَمْدُ لِلهِ

وَلا إِلهَ إِلاَّ الُله           وَالُله أَكْبَرُ

ةَ      إِلاَّ بِالِله الْعَلِيِّ الْعَظِيْمِ وَلا حَوْلَ وَلا قُوَّ



4

فعاليت

زده کوونکي دې د تمجيد کلمه په خپلو منځو کې تکرار کړي. 

ارزونه

1- د تمجيد کلمه له ياده ووايئ.

2- د تمجيد کلمه بشپړه کړئ: سبحان الله و الحمدلله....

دريم لوست 

د توحيد کلمه )1(

لَا إِلهَ إِلاَّ الُله وَحْدَهُ لَا شَرِيكَ لَهُ، لَهُ الْمُلْكُ 

 وَ لَهُ الْحَمْدُ...

د کلمو تکرار:

        لَا إِلهَ إِلاَّ الُله

وَحْدَهُ لَا شَرِيكَ لَهُ 

 لَهُ الْمُلْكُ

وَلَهُ الْحَمْدُ

فعاليت

زده کوونکي دې د توحيد کلمه يو له بل څخه وپوښتي.

ارزونه

1- د توحيد کلمه له ياده ووايئ.

2- بشپړه يې کړئ: 

لااله الا الله........................... وله الحمد........

څلورم لوست 

د توحيد کلمه )2(

....يُحْيِيْ وَ يُمِيْتُ وَ هُوَ حَيُّ لَا يَمُوْتُ بِيدَِهِ الْخَيْرُ 

وَ هُوَ عَلى كُلِّ شَيْءٍ قَدِير.

د کلمو تکرار:

يُحْيِيْ

وَيُمِيْتُ

بِيدَِهِ الْخَيْرُ

فعاليت

زده کوونکي دې په ډلييزه توګه د توحيد کلمه بشپړه ولولي.

ارزونه

1- د توحيد کلمه په لوړ غږ ولولئ.

2- د توحيد کلمه له ياده ووايئ.

3- بشپړه يې کړئ:

 يُحْيِیْ................................... بِيدَِهِ الْخَيْرُ.....................................

پنځم لوست 

آيت الكرسي )1(

وْمُ لَا تَأْخُذُهُ سِنةٌَ  � الُله لَا إِلـهَ إِلاَّ هُوَ الْحَيُّ الْقَيُّ

مَاوَاتِ وَمَا فِي الَأرْضِ مَن  لَا نَوْمٌ لَهُ مَا فِي السَّ وَّ

�... ذَا الَّذِيْ يَشْفَعُ عِنْدَهُ إِلاَّ بِإِذْنِهٖ

فعاليت

آيت الکرسي لومړۍ برخه په خپلو منځو کې تکرار  زده کوونکي دې د 

کړي او يو له بل څخه دې پوښتنې وکړي.

ارزونه

1- د آيت الکرسي لومړۍ برخه ولولئ.

2- د آيت الکرسي لومړۍ برخه له ياده ووايئ.

شپږم لوست  

 آيت الكرسي )2(

�...يَعْلَمُ مَا بَيْنَ اَيْدِيْهِمْ وَمَا خَلْفَهُمْ وَلَا يُحِيْطُوْنَ 

هُ  نْ عِلْمِهِ اِلاَّ بِمَا شَـآءَ وَسِـعَ كُرْسِـيُّ بِشَـيْءٍ مِّ

وَهُوَ  حِفْظُهُمَا  يَؤُودُهُ  وَلَا  وَالَارْضَ  ـمَاوَاتِ  السَّ

الْعَلِ��يُّ   الْعَظِيْـمُ�  )البقـره / 255(



12

فعاليت

 زده کوونکي دې د آيت الکرسي دويمه برخه يو له بل سره تکرار کړي او 

يو له بل څخه دې پوښتنې وکړي.

ارزونه

1-  د آيت الکرسي دويمه برخه ولولئ.

2-  د آيت الکرسي دويمه برخه له ياده ووايئ.

آيت الكرسي )3(

وْمُ لَا تَأْخُذُهُ سِنةٌَ  � الُله لَا إِلـهَ إِلاَّ هُوَ الْحَيُّ الْقَيُّ

مَاوَاتِ وَمَا فِي الَارْضِ مَنْ  لَا نَوْمٌ لَهُ مَا فِي السَّ وَّ

ذَا الَّذِيْ يَشْفَعُ عِنْدَهُ إِلاَّ بِإِذْنِهٖ يَعْلَمُ مَا بَيْنَ أَيْدِيْهِمْ 

نْ عِلْمِهِ اِلاَّ بِمَا  وَمَا خَلْفَهُمْ وَلَا يُحِيْطُونَ بِشَيْءٍ مِّ

مَاوَاتِ وَالَأرْضَ وَلَا يَؤُوْدُهُ  هُ السَّ شَآءَ وَسِعَ كُرْسِيُّ

حِفْظُهُمَا وَهُوَ الْعَلِيُّ الْعَظِيْمُ� )بقره / 255(

اووم لوست  

فعاليت

زده کوونکي بايد آيت الکرسي په لوړ غږ ولولي او همدارنګه يو له بل 

څخه دې پوښتنې وکړي.

ارزونه

1-  آيت الکرسي ولولئ.

بشپړه يې کړئ :

2-   الُله لَا إِلـهَ إِلاَّ هُوَ الْحَيُّ ................. وَلَا نَوْمٌ ...... 

مَاوَاتِ وَالَأرْضَ .......................... هُ السَّ 3-وَسِعَ كُرْسِيُّ

اتم لوست

د آيت الکرسي فضيلتونه

- د آيت الکرسي ويل ډير ثواب لري.

پيغمبر فرمايلي دي:

آيت الکرسي ووايه په  �کله چې ويده کيدلې 

دې توګه د الله له طرفه درته يو ساتونکی 

ټاکل کېږي او تر سهاره هيڅ شيطان درته نژدې 
کېدای نشي�.)1(

- مونږ له هر فرض لمانځه وروسته آيت الکرسي 

وايو.

)1(- صحيح البخاری

فعاليت

زده کوونکي دې د ښوونکي په مرسته د آيت الکرسي د فضيلتونو په اړه 

خبرې وکړي.

ارزونه

1- پيغمبر  د آيت الکرسي په اړه څه فرمايلي دي؟

2- د آيت الکرسي...................ثواب لري.

3- موږ له هر فرض لمانځه وروسته..................... وايو.

نهم لوست

توح���يد

د الله  پ��ه وحداني��ت  ب��اور لرلو ت��ه توحيد 

وايي. 

الله يو دی.

شريک او ساری نلري.

 له هر عيبه پاک دی.

 موږ  يوازې د الله عبادت کوو.

 الله د ټولو مخلوقاتو پيدا کوونکی دی.

 يوازې  الله  په غيبو پوهيږي.

فعاليت

زده کوونکي دې د ښوونکي په مرسته الله ته د عبادت په اړه په خپلو 

منځونو کې خبرې وکړي.

ارزونه

1- توحيد څه ته ويل کېږي؟

2- ټول موجودات چا پيدا کړي دي؟

لسم لوست

شرک

له الله سره د بل چا شريک او سيال ګڼلو ته 

شرک وايي.

شرک لويه ګناه ده.

له الله څخه پرته  بل چا ته عبادت کول شرک 

دی.

الله  مشرک نه بښي. 

مشرک جنت ته نشي داخلېدای.

فعاليت
 زده کوونکي دې د لوست د متن څخه په  ګټې اخيستلو  په خپلو منځو 

کې پوښتنې او ځوابونه ورکړي.

ارزونه

1- شرک څه ته ويل کېږي؟

2- آيا مشرک جنت ته داخليدای شي؟

يوولسم لوست

  

د شرک بېلګې 

د شرک بېلګې عبارت دي:

له الله - څخه پرته بل څه ته سجده کول.

له الله  - څخه پرته د بل څه عبادت کول.

او  تعظي��م  ش��يانو  ن��ورو  او  اور  بتان��و،  د  - 

درناوی.

- د الله  په صفاتو کې د مخلوق شريکول.

فعاليت

زده کوونکي دې د شرک د بيلګو په اړه خبرې وکړي. 

ارزونه

1- له الله څخه پرته بل څه ته سجده کول څه ګڼل کيږي؟ 

2- د شرک بېګې بيان کړئ.

دوولسم لوست

کفر
کفر د انکار کولو په معنا دی.

د کفر بېلګې:

د الله او د هغ��ه د رس��ول - څخه انکار 

کول.

 - د اسلام له دين څخه انکار کول.

 - د اسلام په دين ملنډې وهل.

 - خپل ځان ته کافر ويل.

مون��ږ باي��د د کفري الفاظو ل��ه ويلو څخه ځان 

وساتو.

فعاليت

زده کوونکي دې د لوست له متن څخه په ګټه اخيستلو د کفر په اړه په خپل 

مينځ کې خبرې وکړي.

ارزونه

 1-  کفر د څه په معنا دی؟

 2-  مونږ بايد.....................  له ويلو ځان وساتو. 

 3-  د کفر د بېلګو نومونه وليکئ.

استنجاء )1(

استنجاء:

د شرم ځای پاکولو ته استنجاء ويل کېږي.

کولای شو په لاندنيو شيانو استنجاء وکړو:

-  اوبه 

- لوټه 

ديارلسم لوست

- تېږه

- تشناب کاغذ

موږ بايد په چپ لاس استنجاء وکړو.

کله چې نجاست زيات وي په اوبو سره استنجاء 

واجبه ده. 

فعاليت

پرې  استنجاء  په هکله خبرې وکړي چې  د هغو شيانو  بايد  زده کوونکي 

کيږي.

ارزونه

1- استنجاء تعريف کړئ؟

2- په کومو څېزونو سره استنجاء کول روا دي؟

)2(
استنجاء 

هغه څه چې استنجاء پرې روا نه ده:

 ډوډۍ.

 هډوکی.

 خوشايي.

او همدارنګه په ښي لاس سره استنجاء روا نه 

ده.

څوارلسم لوست

فعاليت

 زده کوونکي دې د هغو څېزونو په اړه چې استنجاء پرې روا نده يو له بل 

څخه پوښتنې وکړي.

ارزونه

1- استنجاء په دغو څېزونو نده روا:

.............-4.................-3.................-2 .................-1

2- د هغو څېزونو نومونه واخلئ چې استنجاء پرې روا نده.

د اوداسه فرضونه 
د اوداسه فرضونه څلور دي

1- د ټول مخ مينځل.    

2- د لاسونو مينځل له څنګلو سره.

3- څلورمه برخه د سر مسح کول.

4- د پښو مينځل له ښنګريو سره.

پنځلسم لوست

فعاليت

زده کوونکي دې د ښوونځي په انګړ کې د ښوونکي تر لارښوونې لاندې 

عملًا اودس وکړي.

ارزونه

1- د اوداسه فرضونه څو دي؟

2- د اوداسه د فرضونو نومونه واخلئ؟

د اوداسه اوبه
په لاندنيو اوبو سره اودس کول روا دي: 

1- د باران اوبه.

2- د چينو او ويالو اوبه.

3- د کوهيانو اوبه.

4- د رود اوبه.

شپاړسم لوست

5- د واورې، ږلۍ او يخ اوبه.

6-  د غټو ډنډونو او حوضونو اوبه. 

پ��ه موږ لازم��ه ده تر څ��و په پاک��و اوبو اودس 

وکړو.

فعاليت

روا دي  پرې  کول  اودس  په ډولونو چې  اوبو  د هغو  کوونکي دې  زده 

خبرې وکړي.

ارزونه

1- په کومو اوبو اودس کول روا دی؟

2- بشپړ يې کړئ:

پر موږ لازم دي.................. ...................   وکړو.

اوولسم لوست

د تير لوست ادامه 

په لاندې اوبو پاکوالی روا ندی:

1- هغه مايعات چې اوبه نه ورته ويل کيږي.

لکه د ميوې اوبه، ښوروا، چای او داسې نور.

2- هغه اوبه چې په هغې کې ناپاک شی لويدلی 

وي.

مونږ بايد په ناپاکو اوبو سره له اوداسه کولو 

ځان وژغورو.



34

فعاليت

په خپلو منځو کې خبرې  اړه  په  اوبو  ناپاکو  او  پاکو  د  زده کوونکي دې 

وکړي.

ارزونه

1- په کومو اوبو اودس کول روا دي؟ 

2- په کومو اوبو اودس کول روا ندي؟

 3- مونږ بايد................................. وکړو.

د اوداسه ماتوونکي

د اوداسه ماتوونکي په لاندې ډول دي:

1- غائطه مواد، متيازې او د بادو وتل له مقعد 

څخه.

2- د بدن څخه د وينې او زوو وتل او جاري 

کېدل. 

3- په ډکه خوله سره قی کول. 

4- خوب. 

5- بيهوشي .

6- ليونتوب. 

اتلسم لوست



36

7- په لمانځه کې په لوړ غږ خندل.

فعاليت

زده کوونکي دې په وړو ډلو وويشل شي او د اوداسه ماتوونکي دې يو 

له بل څخه وپوښتي.

ارزونه

1- د اوداسه ماتوونکي څو دي؟

2- د اوداسه ماتوونکو څيزونو نومونه واخلئ.

 نولسم لوست

د لمانځه وختونه 
1- د سهار د لمانځه وخت:

 د صبح صادق )رښتيني سبا( له راختلو څخه پيل 
د لمر تر راختلو پورې.

2- د ماسپښين د لمانځه وخت:
د لمر له زوال څخه د هر شي د سيوري تر دوه 

برابره کېدلو پورې.
3- د ماز ديګر د لمانځه وخت:

د ماسپښ��ين د لمانځ��ه ل��ه پای څخ��ه د لمر تر 
لويدلو پورې.

4- د ماښام د لمانځه وخت:
د لم��ر ل��ه لويدل��و څخ��ه د ش��فق ت��ر ورکېدلو 

پورې.

5- د ماخوستن د لمانځه وخت:
د ماښ��ام د لمانځ��ه ل��ه پ��ای څخ��ه د ش��پې تر 

آخره.

فعاليت

پوښتنې  بل څخه  له  يو  په هکله  د وختونو  لمانځه  د  کوونکي دې  زده    

وکړي.

ارزونه

1- د لمانځه وختونه څوک بيانولی شي؟

2- د ماسپښين د لمانځه وخت ووايئ.

د لمانځه وختونه

د سهار لمونځ

د ماسپښين لمونځ

د مازديګر لمونځ

د ماښام لمونځ

د ماخوستن لمونځ

شلم لوست

  

د لمانځه فرضونه  

په لمانځه کې اووه څېزونه فرض دي:

1- تحريمه تکبير

2- قيام )دريدل(

3- قرائت )ويل (

4- رکوع 

5- سجده 

6- وروستۍ قعده )ناسته(.

7- د لمانځه څخه وتل )سلام ګرځول(.

فعاليت

 ښوونکی دې په زده کوونکو په عملي بڼه لمونځ وکړي.

ارزونه

1-  د لمانځه فرضونه څو دي؟

2-  د لمانځه د فرضونو نومونه واخلئ.

وتر لمونځ

د وتر لمونځ واجب دی.

د وتر لمونځ دری رکعته دی.

لمونځ کوونکی:

 - په دريم رکعت کې د سورت له ويلو وروسته 

د تکبير په ويلو سره دواړه لاسونه د تحريمه 

تکبير په څير پورته کوي.

وروسته له تکبير ويلو ښی لاس په چپ لاس  - 

ږدي او د قنوت دعا وايي.

يوويشتم لوست

فعاليت

 زده کوونکي دې د وتر لمونځ په ټولګي کې په عملي بڼه اداء کړي.

ارزونه

1- د وتر لمونځ څو رکعته دی؟

2- د وتر لمونځ ............. دی.

3- د قنوت دعا د وترو په کوم رکعت کې ويل کېږي؟

د قنوت دعا )1(
 

لُ  اللّهُمَّ    إنَّا نَسْتَعِيْنُكَ وَنَسْتَغْفِرُكَ وَنُؤْمِنُ بِكَ وَنَتَوَكَّ

عَليَْكَ وَنُثْنِيْ عَليَْكَ الْخَيْرَ ...

 دوه ويشتم لوست

فعاليت

په لوړ غږ  توکه  په ډلييزه  زده کوونکي دې د قنوت د دعا لومړۍ برخه 

ووايي.

ارزونه

1- د قنوت دعا لومړۍ برخه په ياد ووايئ.

2- اللّهم إنا نستعيْنك...............و نؤمن بك.....................................

د قنوت دعا )2(

مَ��نْ  وَنَتْ��رُكُ  ونَخْلَ��عُ  نَكْفُ��رُكَ  وَلا  وَنَشْ��كُرُكَ 

يَّفْجُرُكَ...

درويشتم لوست

فعاليت

 زده کوونکي دې د قنوت دعا دويمه برخه په لوړ غږ  ووايي او همدارنګه 

له يو بل څخه دې پوښتنې وکړي.

ارزونه

  د قنوت دعا دويمه برخه له ياده ووايئ.

څلېر ويشتم لوست

د قنوت دعا )3( 

 اللّهُ��مَّ إِيَّاكَ نَعْبُ��دُ وَلَكَ نُصَلِّي وَنَسْ��جُدُ وَإِلَيْكَ 

نَسْعَى...

فعاليت

 زده کوونکي دې د قنوت دعا دريمه برخه په ډلييزه  توگه په لوړ غږ 

ووايي.

ارزونه

1- د قنوت دعا دريمه برخه له ياده ووايئ.

2- بشپړ يې کړئ:

- اللّهم إياك نعبد................................. نسعى.

 پنځه ويشتم لوست

د قنوت دعا )4(

وَنَحْفِ��دُ وَنَرْجُ��وا رَحْمَتَكَ وَنَخْشَ��ى عَذَابكََ إِنَّ 

عَذَابكََ بِالْكُفَّارِ مُلْحِقٌ.

فعاليت

زده کوونکي دې د قنوت دعا وروستۍ برخه په لوړ  غږ ووايي.

ارزونه

1- د قنوت دعا آخره برخه ولولئ.

2- قنوت دعا له ياده څخه ووايئ.

شپږ ويشتم لوست  

د جماعت لمونځ 
پيغمبر  فرمايلي دي:

�په جماعت س��ره لمونځ کول له ځان ته لمانځه 
څخه اووه ويشت درجې فضيلت لري�)1(

_ مونږ په جماعت سره لمونځ اداء کوو.
_ د ماسپښين او مازديګر لمونځونه په جماعت 

سره په خفيه )ورو( ويل کېږي.
_ د ماښ��ام، ماخوس��تن او س��هار لمونځونه په 

جماعت سره په جهر )لوړغږ( ويل کېږي.

مونږ په جه��ري لمونځونو کې د امام قرائت ته 

غوږ نيسو.
1- البخاری 

فعاليت

زده کوونکي دې د جماعت د لمانځه په اړه خبرې وکړي.

ارزونه

1- پيغمبر د جماعت د لمانځه په اړه څه فرمايلي دي؟

2- کوم لمونځونه په جماعت سره په خفيه )ورو( ويل کېږي؟

3- کوم لمونځونه په جماعت سره په جهر )لوړغږ( ويل کېږي؟



55

اووه ويشتم لوست

صف تړل 

حضرت محمد فرمايلي دي:

�صفونه مو برابر کړئ ځکه د صفونو برابرول د 

لمانځه برخه ده�)1(

- يو د بل څنګ ته اوږه په اوږه دريدل سنت 

دي.

لامل  نفاق  او  حسد  د  برابرول  نه  صفونو  د   -

ګرځي.

1- البخاری

فعاليت

زده کوونکي دې په ټولګي کې د صف دريدل تمثيل کړي.

ارزونه

1- پيغمبر د لمانځه د صف په اړه څه فرمايلي دي؟

2- د صف نه برابرول د څه سبب ګرځي؟

3- يو د بل څنګ................................. سنت دي.

د مسجد آداب

جومات ته له ننوتلو څخه مخکې اودس کوو.

په ښۍ پښه جومات ته ننوځو او دا دعا وايو:

�اَللّهُمَّ افْتَحْ لِیْ اَبْوَابَ رَحْمَتِكَ�

کله چې له جومات څخه راوځو، نو چپه پښه 

لومړۍ کوو او دا دعا وايو: �اَللّهُمَّ إِنِّی أَسْئلَُكَ 

مِنْ فَضْلِكَ�.

د چا د لمانځه په مخ کې نه تيريږو.

په جومات کې بې ځايه او په لوړ غږ خبرې کول 

ښه ندي.

اته ويشتم لوست

فعاليت

  زده کوونکي دې د جومات د آدابو په اړه خبرې وکړي.

ارزونه

1- جومات ته له ننوتلو مخکې...............

2- د جومات له آدابو څخه څو بېلګې ووايئ.

د اودس ماتي آداب 
لاندې  کې  وخت  په  ماتي  اودس  د  بايد  موږ 

آداب مراعات کړو:

بايد دا دعا ووايو  کله چې بيت الخلاء ته ځو 

�اللّهُمَّ  إِنِّیْ أَعُوْذُ بِكَ مِنَ الْخُبُثِ وَالْخَبَائِثِ�

 وروسته له وتلو نه دا دعا وايو:� غُفْرَانَكَ� 

د ننوتلو په وخت کې کيڼه پښه او د وتلو په وخت 

کې ښۍ پښه مخکې کوو.

د اودس ماتي په وخت کې مخ او شا د قبلې 

لوري ته نه کوو.

نهه ويشتم لوست

 په اوبو کې متيازې نه کوو.

په کيڼ لاس سره د نجاست ځای پاکوو.

فعاليت

زده کوونکي دې د اودس ماتي آدابو په اړه خبرې وکړي.

ارزونه

1- بيت الخلاء ته د ننوتلو دعا ووايئ.

2- د بيت الخلاء څخه د راوتلو دعا ووايئ.

3- د نجاست ځای په کوم لاس پاکوو؟

د مسلمان اخلاق 

د  اخلاقو  ښو  د  �زه  دي  فرمايلي   پيغمبر

بشپړولو لپاره رالېږل شوی يم �.)1(

د مسلمان د اخلاقو څخه دا دي:

هيڅوک سپک نه ګڼي. - 

يو او بل ته بښنه او تېريدنه کوي. - 

- د خپل مور او پلار سره نيکي کوي او د هغوی 

پر وړاندې په نرمۍ سره خبرې کوي او اطاعت 

يې کوي.

له بد ګمانۍ او جاسوسۍ څخه ځان ساتي. - 
1- سنن الکبرا للبيهقی

ديرشم لوست

د بدو لفظونو له ويلو څخه ځان ژغوري. - 

- دروغ نه وايي، غيبت نه کوي او له چا سره 

دوکه نه کوي.

او چاته کنځلې هم نه کوي. - 

فعاليت

زده کوونکي دې د مسلمان د اخلاقو په اړه يو له بل سره خبرې وکړي.  

ارزونه

1- پيغمبر د اخلاقو په اړه څه فرمايلي دي؟

2- د مسلمان د اخلاقو څو بېلګې ووايئ؟

د مور او پلار حقوق 

 فرمايلي دي: �په رښ��تيا سره الله پيغمبر

تاسو ته د خپلو ميندو او پلرونو په هکله د نيکۍ 

کولو امر کوي� )1(.

مونږ د خپل مور او پلار سره مينه کوو. - 

له مور او پلار سره تل مرسته کوو. - 

د خير په کارونو کې د هغوی پيروي کوو. - 

د خپل مور او پلار سره نيکي کوو. - 

درناوي  او  ادب  په  وړاندې  په  هغوی  د   -

1-   د احمد او ابن ماجه څخه روايت 

يو ديرشم لوست

کوو. چلند 

د هغوی غږ ته ژر ځواب وايو. - 

فعاليت

زده کوونکي دې د مور او پلار د حقونو په اړه په بيلابيلو ډلو کې خبرې 

وکړي.

ارزونه

1- پيغمبر د مور او پلار په اړه څه فرمايلي دي؟

2- د مور او پلار د حقونو نومونه واخلئ.

بشپړ يې کړئ:

........... په وړاندې............................ چلند کوو.

دوه ديرشم لوست

د ښوونکي په وړاندې ادب 

رس��ول الله فرمايلي دي �په تحقيق سره زه 
ښوونکی رالېږل شوی يم�.)1(

-  ښوونکی زموږ د مور او پلار په څير دی.             

- کله چې لوست پيل کوي نو ښه غوږ ورته نيسو.

 - د هغه د خبرو په مينځ کې نه غږ يږو.

- د هغ��ه پ��ه موجودي��ت کې خب��رې، لوبې او 

شوخي نه کوو.

- کله چې په لوس��ت کې کومه س��تونزه ولرو نو د 

هغه څخه پوښتنه کوو.
1- د ابن ماجه روايت



66

 د هغه له اجازې څخه پرته له ټولګي څخه بهر 

نه وځو.

 - د ښوونکي نصيحت منو.

فعاليت
د ښوونکي سره د ښه چلند په اړه خبرې وکړئ.  

ارزونه

1- د ښوونکي سره بايد څنګه چلند وشي؟

2- پيغمبر د ښوونکي په اړه څه فرمايلي دي؟

دري ديرشم لوست

د خپلوانو سره ښه چلند 
رسول الله فرمايي: �هر څوک چې غواړي روزي يې 

زياته او عمر يې اوږد شي نو بايد صله رحمي ولري�.)1(
مونږ له خپلوانو سره مينه لرو. - 

له خپلوانو سره سم چلند کوو. - 

له هغوی سره اړيکې نه پرې کوو. - 

له هغوی سره په کارونو کې مرسته کوو. - 

هغوی ته نه ضرر رسوو او نه تکليف ورکوو. - 

فعاليت
زده کوونکي دې د خپلوانو سره د ښه چلند په اړه خبرې وکړي.

ارزونه

1- له خپلوانو سره بايد څرنګه چلند وکړو؟

2- پيغمبر  د خپلوانو سره د چلند په اړه څه فرمايلي دي؟

1- صحيح البخاری .

د چاپېريال پاکوالی 

پيغمبر فرمايلي دي:
�خپل چاپېريال پاک وساتئ� )1(

مونږ  بايد خپل چاپېريال پاک وساتو.

- د کور او ښوونځي په شاوخوا کې ونې کښينوو 

او ساتنه يې کوو.

ګلونو او چمنونو ته اوبه ورکوو. - 

خځلې په ځانګړ يو ځايونو کې اچوو. - 

- د ميوې پوستکي او خوراکي څېزونه په لارو 

1-   سنن الکبرا للبيهقی – سنن ترمذی

څلور ديرشم لوست



69

کې نه اچوو.

د چاپېريال په ش��ين وال��ي او تازه والي کې  - 

کوښښ کوو.

فعاليت

زده کوونکي دې د ژوند د چاپېريال د پاک ساتلو په اړه خبرې وکړي.

ارزونه

 د خپل ژوندانه د چاپېريال د پاکوالي په اړه بايد څه وکړو؟

د ژوو ) څارويو( سره چلند 

له  ته  هغوی  او  جنګولو  له  ژوو  د   پيغمبر�

ضرر رسولو څخه منع کړې ده �.)1(

 مونږ د حيواناتو پر وړاندې له مهربانۍ څخه 

کار اخلو.

- ژوو ته واښه او اوبه ورکوو.

هغوی نه وهو او نه پرې ظلم کوو. - 

د ضرر رسوونکې حشرې لکه: مار او لړم  او  - 

داسې نورو وژل  روا  دي.

1- سنن ابی داود

پنځه ديرشم لوست

فعاليت

زده کوونکي دې د ژوو سره د چلند په اړه خبرې وکړي.

ارزونه

1- پيغمبر د ژوو د جنګولو په اړه څه فرمايلي دي؟

2- د حيواناتو سره د ښه چلند په اړه څو مثالونه ووايئ.

پاکوالی 
پيغمبر فرمايلي دي: �د اسلام دين د پاکوالي 

پر بنسټ ولاړ دی�.)1(

 - م��وږ هر س��هار خپل غاښ��ونه په مس��واک يا 

بورس پاکوو.

موږ د ډوډۍ له خوړلو مخکې او وروسته خپل 

لاسونه مينځو.

 - په ناپاکو لاسونو ډوډۍ نه خورو.

 خپل بدن ښه مينځو او پاک کالي آغوندو.

له تش��ناب وتلو څخه وروس��ته خپل لاس��ونه په 
1-  صحيح البخاری

شپږ ديرشم لوست

صابون او پاکو اوبو مينځو.

پاکوالی له ناروغيو څخه مخنيوی کوي.

فعاليت

زده کوونکي دې د پاکوالي په اړه يو له بل سره خبرې وکړي.

ارزونه

1- پيغمبر د پاکوالي په اړه څه فرمايلي دي؟

2- پاکوالی له..................................... کوي.

3- په........................ لاسونو ډوډۍ نه خورو.

بې ځايه خبرې کول

پيغمبر فرمايلي دي �څوک چې په الله او د آخرت 

په ورځ ايمان لري نو بايد نيکې خبرې وکړي او يا دې 
چُپ واوسي�«.)1(

- له هغو خبرو څخه چې زموږ له پاره ګټه نلري ځان ساتو.

- له اړتيا پرته زياتې خبرې نکوو.

په فکر او غور سره خبرې کوو. - 

له بيکاره خبرو څخه ځان ژغورو. - 

فعاليت زده کوونکي دې د بې ځايه خبرو په اړه خبرې وکړي.

څه  اړه  په  کولو  خبرو  ځاېه  بې  د   پيغمبر ارزونه

فرمايلي دي؟

1- صحيح البخاری

اووه ديرشم لوست

د مسلمان خويونه 
پيغمب��ر فرمايلي دي: �مس��لمان هغه څ��وک دی چې بل 
مسلمان د هغه د لاس او ژبې له ضرر څخه په امن وي�.)1( 

د مسلمان ځينې خويونه دادي:
مسلمان د ټولو مخلوقاتو سره ښه چلند کوي. - 

په خپله وعده وفا کوي. - 

تل رښتيا وايي او له دروغو ډډه کوي. - 

صبر کوونکی او شکر ايستونکی وي. - 

خلکو ته په ښو کارونو امر او له بدو کارونو څخه منع کوي. - 

خپله غوسه زغمي او د خلکو تيروتنې بښي. - 

فعاليت
زده کوونکي دې د مسلمان د خويونو په اړه خبرې وکړي.

ارزونه

1-  د مسلمان د څو خويونو نومونه واخلئ.
2- پيغمبر د مسلمان په هکله څه فرمايلي دي؟

1- صحيح البخاری

اته ديرشم لوست

